
S C R I P T A

Numéro Scripta :  2454

Auteur(s) : Robert d’Ouville [chevalier]

Bénéficiaire(s) : Coutances (hôtel-Dieu)

Genre d'acte : charte

Authenticité : non suspect

Datation : 1251, mars

Action juridique : vente

Langue du texte :  latin

Analyse
Vente par Robert d’Ouville à l’Hôtel-Dieu de Coutances, moyennant quinze livres tournois, d’une rente annuelle
de 14 boisseaux de froment, 4 pains, 4 gelines et 40 œufs, à Roncey.

Tableau de la tradition

Éditions principales

a.   Le Cacheux  Paul, Essai historique sur l’Hôtel-Dieu de Coutances, l’hôpital-général et les Augustines
hospitalières depuis l’origine jusqu’à la Révolution avec cartulaire général, Paris, Picard, 1895-1899, 2 vol., t. 2,
n° LXI, p. 48-49.

Dissertation critique
Mars 1251 (n. s.) ou entre les 27-31 mars 1250 : Pâques tombe le 27 mars en 1250.

Texte établi d’après a

Sciant omnes presentes et futuri quod ego Robertus de Ouvilla, miles, vendidi et concessi finaliter priori et fratribus
Domus Dei ac beati Anthonii Constanciensis, quatuordecim bussellos frumenti ad mensuram de Cerentiis, ad
festum sancti Michaelis, et quatuor panes et quatuor gallinas ad Natale Domini, et quadraginta ova ad Pascha,
annui redditus  ; quem redditum michi debebat et reddebat annuatim Gaufridus Chieillart, de Ronceio, de toto
tenemento quod ipse et Robertus Esveilard particeps suus tenebant feodaliter de me, in parrochia de Ronceio, tam
in masuris et domibus quam in aliis rebus ; quod tenementum vocatur feodum Gaufridi Esveillart ; percipiendum et
habendum et reddendum in perpetuum de cetero predictis priori et fratribus dicte Domus Dei suisque successoribus
per manum predicti Gaufridi et heredum suorum seu participum suorum aut quorumcumque tenentium predictum
tenementum, libere, pacifice et quiete, cum homagio et omni alio jure quod habebam et habere ego seu heredes
mei poteramus in toto illo tenemento et ratione ejusdem, sine reclamatione et contradictione aliqua de cetero mei et
heredum meorum, salvo jure capitalis domini et omnium aliorum. Pro hac autem vendicione et concessione taliter
a me facta, dederunt michi predicti prior et fratres quindecim libras turonensium et persolverunt. Et ego et heredes
mei tenemur eis et suis successoribus in perpetuum hec omnia omnino garantizare et deliberare contra omnes vel
alibi in propria hereditate nostra ad valorem excambiare si forte garantizare non possemus. Et hec omnia juravi
supra sacrosancta evangelia me fideliter et inviolabiliter servaturum, et quod de cetero contra non veniam ullo
modo. Et ut hoc totum firmum sit in perpetuum et stabile, presentem cartam sigilli mei munimine roboravi. Actum
est hoc anno gratie Mº CCº quinquagesimo, mense martio.


